
BOʻLAJAK OʻQITUVCHILARDA 
BOSHQARUV MADANIYATINI 

RIVOJLANTIRISHNING 
PEDAGOGIK-PSIXOLOGIK 

XUSUSIYATLARI
Ashurov Yusuf Alisher o‘g‘li

Denov tadbirkorlik va pedagogika instituti pedagogika ta’lim yo‘nalishi 
2-kurs magistratura talabasi

Annotatsiya: Mazkur maqolada bo‘lajak o‘qituvchilarda boshqaruv madaniyatini rivojlantirishning pedagogik-psixologik 
xususiyatlari tahlil qilingan. Tadqiqotda boshqaruv madaniyati tushunchasining mazmun-mohiyati, uning bo‘lajak o‘qituv
chilarning kasbiy kompetentligini shakllantirishdagi o‘rni hamda zamonaviy ta’lim tizimidagi ahamiyati yoritilgan. Shu
ningdek, boshqaruv madaniyatini rivojlantirish jarayonida pedagogik muloqot, liderlik ko‘nikmalari, refleksiv yondashuv, 
ijtimoiy-psixologik omillar, muammoli vaziyatlarda qaror qabul qilish hamda shaxslararo munosabatlarni samarali tashkil 
etishning o‘rni ko‘rib chiqilgan.

Kalit so‘zlar: bo‘lajak o‘qituvchi, boshqaruv madaniyati, pedagogik kompetentlik, psixologik tayyorgarlik, liderlik, peda-
gogik muloqot, refleksiya, ijtimoiy-psixologik omillar, qaror qabul qilish, kasbiy rivojlanish.
Abstract: This article analyzes the pedagogical and psychological features of developing management culture in future 
teachers. The study highlights the essence and content of the concept of management culture, its role in shaping the 
professional competence of future teachers, and its significance in the modern education system. It also examines the 
role of pedagogical communication, leadership skills, a reflective approach, socio-psychological factors, decision-making 
in problem situations, and the effective organization of interpersonal relations in the process of developing management 
culture.

Key words: future teacher, management culture, pedagogical competence, psychological preparedness, leadership, 
pedagogical communication, reflection, socio-psychological factors, decision-making, professional development.
Аннотация: В данной статье анализируются педагогико-психологические особенности развития управленческой 
культуры у будущих педагогов. В исследовании раскрываются сущность и содержание понятия управленческой 
культуры, её роль в формировании профессиональной компетентности будущих учителей, а также значение в 
современной системе образования.

Ключевые слова: будущий педагог, управленческая культура, педагогическая компетентность, психологическая 
подготовка, лидерство, педагогическое общение, рефлексия, социально-психологические факторы, принятие 
решений, профессиональное развитие.

KIRISH
Bugungi kunda ta’lim tizimini modernizatsiya qilish, uning sifat va samaradorligini oshirish, pedagog 

kadrlarning kasbiy salohiyatini yuksaltirish davlat siyosatining ustuvor yo‘nalishlaridan biri sifatida e’tirof etil
moqda. Zamonaviy ta’lim muassasalarida faoliyat yuritayotgan o‘qituvchi nafaqat o‘z fanini mukammal biluvchi 
mutaxassis, balki pedagogik jarayonni samarali tashkil etuvchi, jamoani boshqara oluvchi, ta’lim subyektlari 
o‘rtasidagi hamkorlikni yo‘lga qo‘yuvchi, mas’uliyatli qarorlar qabul qiluvchi va ijobiy psixologik muhit yaratuvchi 
shaxs sifatida ham namoyon bo‘lishi lozim. Shu sababli bo‘lajak o‘qituvchilarda boshqaruv madaniyatini rivoj
lantirish masalasi bugungi pedagogik ta’limning dolzarb ilmiy-amaliy muammolaridan biri hisoblanadi.

Ma’lumki, pedagogik faoliyatning o‘zi murakkab boshqaruv jarayonidir. O‘qituvchi dars jarayonida vaqtni 
boshqaradi, sinf jamoasini tashkil etadi, o‘quvchilarning faoliyatini muvofiqlashtiradi, ularning individual xusu-
siyatlarini hisobga olgan holda ta’lim-tarbiya ishlarini rejalashtiradi va amalga oshiradi. Bundan tashqari, u 
ota-onalar, hamkasblar, ta’lim muassasasi ma’muriyati hamda jamoatchilik bilan hamkorlik olib boradi. Bunday 
ko‘p qirrali faoliyat esa o‘qituvchidan yuqori darajadagi boshqaruv madaniyati, psixologik tayyorgarlik, kommu-
nikativ kompetentlik va ijtimoiy moslashuvchanlikni talab qiladi. Demak, bo‘lajak o‘qituvchilarni tayyorlash jara
yonida ularda boshqaruv madaniyatini shakllantirish va rivojlantirishga alohida e’tibor qaratish zarur.

Boshqaruv madaniyatini rivojlantirish pedagogik va psixologik omillarning o‘zaro uzviy bog‘liqligida kecha
di. Pedagogik jihatdan bu jarayon ta’lim mazmuni, metodlari, shakllari va vositalarining to‘g‘ri tanlanishi bilan 
bog‘liq bo‘lsa, psixologik jihatdan esa shaxsning motivatsiyasi, liderlikka moyilligi, refleksiv qobiliyati, emot-
sional barqarorligi, ijtimoiy faolligi va kommunikativ salohiyati bilan belgilanadi. Ya’ni bo‘lajak o‘qituvchida bosh-
qaruv madaniyati shakllanishi uchun u nafaqat nazariy bilimlarni egallashi, balki amaliy faoliyatda tashabbus 
ko‘rsatishi, jamoa bilan ishlash tajribasiga ega bo‘lishi, pedagogik vaziyatlarni mustaqil tahlil qila olishi va 
mas’uliyatli qarorlar qabul qilishga o‘rganishi lozim. Shu ma’noda, boshqaruv madaniyatini rivojlantirish faqat 
ma’lum bir fan yoki mavzu doirasida emas, balki butun kasbiy tayyorgarlik jarayonida kompleks yondashuv 
asosida amalga oshirilishi kerak.

MAVZUGA OID ADABIYOTLAR SHARHI
Bo‘lajak o‘qituvchilarda boshqaruv madaniyatini rivojlantirish masalasi pedagogika, psixologiya, bosh-

qaruv nazariyasi hamda kasbiy ta’lim metodikasi bilan uzviy bog‘liq bo‘lgan murakkab ilmiy muammo hisobla-
nadi. Mazkur muammoni tadqiq etishda, avvalo, “boshqaruv”, “boshqaruv madaniyati”, “pedagogik boshqaruv”, 
“kasbiy kompetentlik”, “liderlik”, “pedagogik muloqot”, “refleksiya” kabi tayanch tushunchalarning ilmiy mazmunini 
aniqlashtirish muhim ahamiyatga ega. Shu bois mavzuga oid ilmiy adabiyotlarni tahlil qilishda ularni bir necha 
yo‘nalishda ko‘rib chiqish maqsadga muvofiq: boshqaruv madaniyatining umumiy nazariy asoslari, pedagogik 
faoliyatda boshqaruv madaniyatining o‘rni, bo‘lajak o‘qituvchilarni kasbiy tayyorlashda pedagogik-psixologik 
omillar, shuningdek, boshqaruvga oid shaxsiy sifatlarni rivojlantirish metodikasi.

Psixologik adabiyotlarda boshqaruv madaniyati ko‘proq shaxsning irodaviy, emotsional, kommunikativ va 
refleksiv xususiyatlari bilan bog‘liq holda o‘rganiladi. Xususan, shaxsning o‘zini boshqara olishi, stressli vazi-
yatlarda hissiy barqarorlikni saqlay olishi, muloqotga kirishuvchanligi, boshqalarni tushuna bilishi, nizolarning 
oldini olish yoki ularni konstruktiv hal etishi boshqaruv faoliyatining psixologik asosi sifatida talqin qilinadi. Shu 
ma’noda, bo‘lajak o‘qituvchida boshqaruv madaniyatini rivojlantirish faqat tashkiliy ko‘nikmalarni shakllantirish 
bilangina cheklanmaydi, balki unda ijtimoiy sezgirlik, empatiya, refleksiya, o‘zini tahlil qilish va o‘z faoliyatini 
baholay olish kabi psixologik sifatlarni ham tarkib toptirishni talab qiladi.

L. S. Vygotskiy, A. N. Leontev, S. L. Rubinshteyn kabi olimlarning faoliyatga oid nazariy qarashlari bosh-
qaruv madaniyatini shakllantirishning metodologik asoslarini tushunishda muhim ahamiyat kasb etadi. Ularning 
fikricha, shaxs faoliyat jarayonida shakllanadi va rivojlanadi. Demak, bo‘lajak o‘qituvchilarda boshqaruv madani-
yatini shakllantirish uchun ularni real yoki modellashtirilgan pedagogik vaziyatlarda faol ishtirok ettirish, jamoa 
bilan ishlashga jalb qilish, qaror qabul qilish va javobgarlikni his etishga o‘rgatish zarur. Bu yondashuv bosh-
qaruv madaniyatini tayyor nazariy bilimlar majmui sifatida emas, balki amaliy faoliyat davomida shakllanuvchi 
integrativ sifat sifatida talqin etishga imkon beradi.

TADQIQOT METODOLOGIYASI
Pedagogik adabiyotlarda boshqaruv madaniyati masalasi ko‘pincha pedagogik mahorat, kasbiy kompe-

tentlik va kommunikativ tayyorgarlik bilan uzviy bog‘liq holda yoritiladi. Tadqiqotlarda o‘qituvchining sinfni bosh-
qarish mahorati, ta’lim jarayonini rejalashtirish, pedagogik vaziyatlarni tahlil qilish, o‘quvchilar bilan samarali 
munosabat o‘rnatish, ota-onalar va hamkasblar bilan hamkorlik qilish qobiliyati uning boshqaruv madaniyati-
ning amaliy ko‘rinishlari sifatida ko‘rsatib o‘tiladi. Shu jihatdan qaraganda, boshqaruv madaniyati bo‘lajak peda-
gogning umumkasbiy tayyorgarligidan ajralgan mustaqil unsur emas, balki pedagogik kompetentlikning tarkibiy 
qismi hisoblanadi.

Xorijiy ilmiy manbalarda esa management culture, educational leadership, teacher leadership, classroom 
management, organizational behavior kabi tushunchalar orqali o‘qituvchining boshqaruv faoliyati keng tahlil 
qilinadi. Ushbu tadqiqotlarda o‘qituvchining liderlik qobiliyati, motivatsion salohiyati, refleksiv fikrlashi, stressga 
chidamliligi va jamoada hamkorlikni yo‘lga qo‘ya olishi ta’lim sifatini ta’minlovchi muhim omillar sifatida talqin 
etiladi. Ayniqsa, teacher leadership konsepsiyasi bo‘lajak o‘qituvchining faqat auditoriya ichida emas, balki 
kasbiy hamjamiyatda ham tashabbus ko‘rsatishi, muammolarni ko‘ra bilishi, boshqalarni ilhomlantirishi va 
jamoaviy o‘sishga xizmat qilishi zarurligini asoslaydi. Mazkur yondashuv boshqaruv madaniyatining zamonaviy 
talqinini yanada boyitadi.

TAHLIL VA NATIJALAR
Tadqiqot jarayonida bo‘lajak o‘qituvchilarda boshqaruv madaniyatini rivojlantirishning pedagogik-psixologik 

xususiyatlari nazariy va amaliy jihatdan tahlil qilindi. Tahlil davomida boshqaruv madaniyatining mazmuni, 
uning kasbiy tayyorgarlikdagi o‘rni, rivojlanishiga ta’sir etuvchi ichki va tashqi omillar, shuningdek, oliy ta’lim 
jarayonida ushbu sifatni shakllantirish imkoniyatlari o‘rganildi. Olingan natijalar shuni ko‘rsatdiki, boshqaruv 

madaniyati bo‘lajak o‘qituvchining kasbiy kompetentligini belgilovchi muhim integral sifat bo‘lib, u pedagogik 
faoliyatni samarali tashkil etish, jamoa bilan ishlash, muloqotni yo‘lga qo‘yish, muammoli vaziyatlarda oqilona 
qaror qabul qilish hamda o‘z faoliyatini tahlil qilish jarayonida yaqqol namoyon bo‘ladi. Tahlil natijalariga ko‘ra, 
bo‘lajak o‘qituvchilarda boshqaruv madaniyati bir necha asosiy tarkibiy qismlar orqali shakllanadi.

Birinchidan, bu kognitiv komponent bo‘lib, u boshqaruvga oid nazariy bilimlar, pedagogik jarayonni tashkil 
etish, rejalashtirish, nazorat qilish va muvofiqlashtirish haqidagi tasavvurlarni o‘z ichiga oladi.

Ikkinchidan, kommunikativ komponent bo‘lib, u samarali muloqot, tinglay olish, fikrni aniq ifodalash, jamoa 
bilan hamkorlik qilish va nizoli vaziyatlarni bartaraf etish ko‘nikmalarini qamrab oladi.

Uchinchidan, refleksiv komponent bo‘lib, o‘z faoliyatini baholash, kamchiliklarni anglash, o‘zini boshqara 
olish va kelgusi faoliyatni takomillashtirishga xizmat qiladi.

To‘rtinchidan esa shaxsiy-psixologik komponent ajralib turadi. Unga tashabbuskorlik, mas’uliyatlilik, lider-
likka moyillik, irodaviy barqarorlik, empatiya hamda emotsional vazminlik kabi sifatlar kiradi.

Mazkur tarkibiy qismlar bir-biri bilan uzviy bog‘liq holda namoyon bo‘lishi boshqaruv madaniyatining shakl
lanish darajasini belgilaydi.

Tahlil natijalari shuni ko‘rsatdiki, bo‘lajak o‘qituvchilar boshqaruv madaniyatini rivojlantirishda pedagogik 
muloqotning o‘rni nihoyatda katta. Sababi, pedagog faoliyatidagi boshqaruv vazifalari ko‘p jihatdan muloqot 
orqali amalga oshiriladi. O‘qituvchi o‘quvchilar bilan, ota-onalar bilan, hamkasblar va rahbariyat bilan o‘zaro 
munosabatga kirishadi, ularga ta’sir ko‘rsatadi, faoliyatni yo‘naltiradi va muvofiqlashtiradi. Tadqiqot davomida 
muloqotga ochiq, o‘z fikrini asosli bayon qila oladigan, boshqalarning fikrini tinglay oladigan hamda konstruktiv 
munosabatga kirisha oladigan talabalar boshqaruv vazifalarini bajarishda ko‘proq muvaffaqiyat qozonishi 
aniqlandi. Aksincha, kommunikativ tajribasi cheklangan, o‘ziga ishonchi sust yoki jamoada ishlashga qiyna
ladigan talabalar boshqaruv bilan bog‘liq topshiriqlarda ikkilanish va noaniqlikni ko‘proq namoyon etdilar.

Tadqiqot natijalari asosida shunday xulosaga kelish mumkinki, bo‘lajak o‘qituvchilarda boshqaruv madani-
yatini rivojlantirish samaradorligi bir qator pedagogik shart-sharoitlarga bog‘liq. Avvalo, ta’lim jarayonida tala-
balarni faol subyekt sifatida maydonga chiqaradigan interfaol metodlar qo‘llanilishi zarur. Bunda muammoli 
vaziyatlar, keys-stadi, trening, debat, guruhli loyiha, rolli o‘yin hamda refleksiv tahlil usullari ayniqsa samarali 
hisoblanadi. Bundan tashqari, pedagogik amaliyot davomida talabalarga jamoa bilan ishlash, mashg‘ulotni 
boshqarish, nizoli vaziyatlarni hal etish, maqsad qo‘yish va natijani baholashga oid vazifalarni ko‘proq topshirish 
maqsadga muvofiqdir. Bu ular uchun real boshqaruv tajribasini shakllantiradi. Natijalar yana shuni ko‘rsatdiki, 
boshqaruv madaniyatini rivojlantirishda refleksiya alohida o‘rin tutadi. O‘z faoliyatini tahlil qila oladigan, xato-
larining sababini anglaydigan, o‘z ustida ishlashga tayyor talabalarda boshqaruv bilan bog‘liq sifatlar ancha 
tez shakllanadi. Shu sababli ta’lim jarayonida o‘z-o‘zini baholash, kundalik tahlil, portfoliolar yuritish, peda-
gogik vaziyatlarni yozma va og‘zaki sharhlash kabi topshiriqlardan foydalanish ijobiy samara beradi. Refleksiya 
bo‘lajak o‘qituvchining nafaqat boshqaruv faoliyatini, balki umumiy kasbiy o‘sishini ham ta’minlaydi.

Tadqiqot natijalari bo‘lajak o‘qituvchilarda boshqaruv madaniyatini rivojlantirish masalasi zamonaviy peda-
gogik ta’limning muhim tarkibiy qismi ekanini ko‘rsatdi. Chunki bugungi ta’lim tizimi sharoitida o‘qituvchi faqat 
bilim beruvchi emas, balki ta’lim jarayonini tashkil etuvchi, jamoani birlashtiruvchi, pedagogik vaziyatlarni 
boshqaruvchi, muloqotni yo‘lga qo‘yuvchi hamda tarbiyaviy jarayonning samaradorligini ta’minlovchi subyekt 
sifatida namoyon bo‘ladi. Shu nuqtayi nazardan, boshqaruv madaniyati bo‘lajak pedagogning umumiy kasbiy 
tayyorgarligidan ajralgan holda emas, balki uning pedagogik kompetentligining muhim va zarur tarkibiy qismi 
sifatida qaralishi lozim. Muhokama jarayonida pedagogik muloqot boshqaruv madaniyatining markaziy unsur-
laridan biri ekanligi ham yaqqol namoyon bo‘ldi. Chunki boshqaruvning asosiy vositalaridan biri aynan muloqot 
hisoblanadi. O‘qituvchi o‘quvchi, ota-ona, hamkasb va rahbariyat bilan samarali aloqa o‘rnata olmasa, uning 
boshqaruv faoliyati to‘liq namoyon bo‘la olmaydi. Tadqiqot natijalari shuni ko‘rsatdiki, muloqotga kirishuvchan, 
tinglay oladigan, o‘z fikrini ravon va asosli ifodalay oladigan, boshqalarning pozitsiyasini inobatga oladigan tala-
balar boshqaruvga oid topshiriqlarda ancha muvaffaqiyatli ishtirok etadilar. Bu holat boshqaruv madaniyatini 
rivojlantirishda kommunikativ kompetentlikni mustahkamlashga alohida e’tibor qaratish lozimligini ko‘rsatadi.

Shuningdek, boshqaruv madaniyatining psixologik jihatlari ham muhokama jarayonida alohida ahamiyat 
kasb etdi. Boshqaruv faoliyati ko‘pincha mas’uliyat, tezkorlik, hissiy barqarorlik va irodaviy mustahkamlikni 
talab qiladi. Shu bois bo‘lajak o‘qituvchilarda boshqaruv madaniyatini rivojlantirishda faqat tashkiliy ko‘nik-
malarni emas, balki psixologik tayyorgarlikni ham shakllantirish lozim. Xususan, emotsional o‘zini boshqarish, 
stressli vaziyatlarda vazmin qolish, nizolarni konstruktiv hal qilish, o‘ziga ishonch va refleksiv yondashuv kabi 
sifatlar boshqaruv madaniyatining barqaror rivojlanishiga asos bo‘ladi. Ayni paytda ayrim talabalarda uchray-
digan tortinchoqlik, jamoa oldida chiqish qilishdagi noqulaylik, o‘z fikrini qat’iy himoya qila olmaslik kabi holatlar 
bu jarayonni murakkablashtiradi. Bu esa ta’lim jarayonida psixologik treninglar, kommunikativ mashqlar va ijti-

moiy faollikni oshiruvchi topshiriqlarni keng joriy etish zarurligini ko‘rsatadi. Muhokama natijalari liderlik sifatlari 
boshqaruv madaniyatining ajralmas tarkibiy qismi ekanini ham tasdiqladi. Liderlik bu faqat boshqarish emas, 
balki boshqalarga ijobiy ta’sir ko‘rsatish, jamoani umumiy maqsad atrofida birlashtirish, tashabbus ko‘rsatish 
hamda mas’uliyatni o‘z zimmasiga ola bilish demakdir. Bo‘lajak o‘qituvchi kelgusida sinf jamoasining yetakchisi 
bo‘lishi sababli unda liderlik fazilatlarini shakllantirish boshqaruv madaniyatini rivojlantirish bilan uzviy bog‘liqdir. 
Shuning uchun pedagogik tayyorgarlik jarayonida talabalarga jamoaviy loyihalarni boshqarish, muhokama-
larda moderatorlik qilish, kichik guruhlarda mas’ul rollarni bajarish kabi vazifalarni berish maqsadga muvofiqdir.

XULOSA
Mazkur tadqiqot bo‘lajak o‘qituvchilarda boshqaruv madaniyatini rivojlantirish masalasi zamonaviy peda-

gogik ta’limning muhim va dolzarb yo‘nalishlaridan biri ekanini ko‘rsatdi. Chunki bugungi ta’lim tizimi sharoitida 
o‘qituvchidan nafaqat chuqur nazariy bilim, balki ta’lim jarayonini samarali tashkil etish, jamoani boshqarish, 
ijobiy psixologik muhit yaratish, shaxslararo munosabatlarni to‘g‘ri yo‘lga qo‘yish va murakkab vaziyatlarda 
oqilona qaror qabul qilish kabi boshqaruvga oid kasbiy sifatlar ham talab etiladi. Shu nuqtayi nazardan, bosh-
qaruv madaniyati bo‘lajak pedagogning umumiy kasbiy tayyorgarligida alohida o‘rin tutuvchi integrativ sifat 
sifatida namoyon bo‘ladi.

Tadqiqot natijalari asosida aniqlanishicha, boshqaruv madaniyati bo‘lajak o‘qituvchining pedagogik faoli-
yatni rejalashtirish, tashkil etish, nazorat qilish va tahlil etish qobiliyatlari bilan bir qatorda, uning kommunikativ 
kompetentligi, refleksiv yondashuvi, emotsional barqarorligi, liderlik xususiyatlari va ijtimoiy-psixologik tayyor-
garligi bilan ham chambarchas bog‘liqdir. Demak, boshqaruv madaniyatini rivojlantirish faqat tashkiliy ko‘nik-
malarni shakllantirish emas, balki o‘qituvchi shaxsining kasbiy va psixologik jihatdan barkamol rivojlanishini 
ta’minlashni ham nazarda tutadi. Ayniqsa, bo‘lajak o‘qituvchi uchun o‘zini boshqara olish, jamoa bilan ishlash, 
muloqotni samarali yo‘lga qo‘yish, nizoli vaziyatlarni bartaraf etish hamda o‘z faoliyatini tahlil qila olish kabi 
sifatlar boshqaruv madaniyatining muhim tarkibiy qismlaridir.

Tahlil va muhokama natijalari shuni ko‘rsatdiki, bo‘lajak o‘qituvchilarda boshqaruv madaniyatini rivojlan-
tirishda interfaol metodlar, muammoli vaziyatlar, rolli o‘yinlar, treninglar, guruhli loyihalar, pedagogik amaliyot 
va refleksiv topshiriqlar samarali vosita bo‘lib xizmat qiladi. Ayniqsa, talabalarni real yoki modellashtirilgan 
pedagogik vaziyatlarda faol ishtirok ettirish, ularga mustaqil qaror qabul qilish, jamoani boshqarish, vazifalarni 
taqsimlash va natijani baholash imkoniyatini berish boshqaruv bilan bog‘liq ko‘nikmalarni mustahkamlaydi. 
Bu esa boshqaruv madaniyati tayyor bilimlar to‘plami emas, balki amaliy faoliyat jarayonida shakllanadigan 
va takomillashadigan sifat ekanini yana bir bor tasdiqlaydi. Umuman olganda, bo‘lajak o‘qituvchilarda bosh-
qaruv madaniyatini rivojlantirish ularning kelajakdagi kasbiy faoliyat samaradorligini ta’minlashda muhim omil 
hisoblanadi. Boshqaruv madaniyatiga ega bo‘lgan pedagog ta’lim jarayonini puxta tashkil eta oladi, o‘quvchilar 
jamoasini birlashtiradi, ijobiy pedagogik muhit yaratadi, muammoli vaziyatlarda oqilona yechim topadi va kasbiy 
faoliyatini muntazam ravishda takomillashtirib boradi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Ijtimoiy pedagogika

